ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՄԱՅԻՍԻ 2-Ի N 615-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1․ Բնապահպանության և ընդերքի տեսչական մարմին (կարծիք)
	28 ապրիլի 2025թ.

	
	Գրություն N 01/29.6/4/3105-2025

	Ի պատասխան Ձեր 2025 թվականի ապրիլի 18-ի թիվ 1/17.1/4421-2025 գրության՝ հայտնում եմ, որ ՀՀ բնապահպանության և ընդերքի տեսչական մարմինը «Հայաստանի Հանրապետության կառավարության 2024 թվականի մայիսի 2-ի «Էկոպարեկային ծառայողի ծառայողական զենքը պահելու և կրելու կարգը սահմանելու մասին» N 615-Ն որոշման մեջ լրացում կատարելու մասին» Կառավարության որոշման նախագծի վերաբերյալ առաջարկություններ և առարկություններ չունի։
	Ընդունվել է ի գիտություն։

	2․ Ազգային անվտանգության ծառայություն (կարծիք)
	29 ապրիլի 2025թ.

	
	Գրություն N 11/540

	Ի պատասխան Ձեր 15.04.2025թ. N 1/17.1/4421-2025 գրության
«Հայաստանի Հանրապետության կառավարության 2024 թվականի մայիսի 2-ի N 615-Ն որոշման մեջ լրացում կատարելու մասին» Կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն։


	3․  Ներքին գործերի նախարարություն (կարծիք)
	02 մայիսի 2025թ.

	
	Գրություն N 43/6/110727-25 

	Ի պատասխան Ձեր՝ 18.04.2025թ. թիվ 1/17.1/4421-2025 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2024 թվականի մայիսի 2-ի N 615-Ն որոշման մեջ լրացում կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։


	4. Արդարադատության նախարարություն (պետական-իրավական փորձագիտական եզրակացություն)
	27 հունիսի 2025թ.

	
	Գրություն N/27.2/28822-2025

	Ի պատասխան Ձեր՝ 2025 թվականի հունիսի 10-ի թիվ 1/17.1/5144-2025 գրության՝ կից ներկայացվում է «Հայաստանի Հանրապետության կառավարության 2024 թվականի մայիսի 2-ի N 615-Ն որոշման մեջ լրացում կատարելու մասին» կառավարության որոշման որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
«Հայաստանի Հանրապետության կառավարության 2024 թվականի մայիսի 2-ի N 615-Ն որոշման մեջ լրացում կատարելու մասին» կառավարության որոշման նախագծի վերաբերյալ դիտողություններ և առարկություններ չունենք։
	Ընդունվել է ի գիտություն։


	5. Վարչապետի աշխատակազմի տարածքային զարգացման և շրջակա միջավայրի հարցերի վարչություն (եզրակացություն)
	21 հուլիսի 2025թ.

	
	Գրություն N 02/12.10/23695-2025

	«ՀՀ կառավարության 2024 թվականի մայիսի 2-ի N 615-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա է հետևյալ նկատառումը՝
Նախագծի 1-ին կետով նախատեսվում է վերոնշյալ որոշումը լրացնել նոր կետով, համաձայն որի՝  «Էկոպարեկային ծառայության մասին» օրենքով սահմանված կարգով կարգախմբի կողմից ծառայության իրականացման ընթացքում զենքը պահվում է տրանսպորտային միջոցում՝ կարգի 6-րդ կետով սահմանված զենքի պահման պահարանում կամ արկղում: 
Սույն մասով հարկ է նկատի ունենալ, որ «Էկոպարեկային ծառայության մասին» ՀՀ օրենքի 23-րդ հոդվածի 1-ին մասի համաձայն՝ «ծառայության կարգախումբը առնվազն երկու ծառայողից կազմված խումբն է: ՀՀ կառավարության 2024 թվականի մայիսի 2-ի N 615-Ն որոշման հավելվածի 4-րդ կետի համաձայն՝ զենքի կորուստը բացառելու նպատակով այն պետք է համապատասխան ամրակապով հուսալիորեն ամրացված լինի ծառայողի համազգեստին, ինչից էլ կարելի է եզրահանգել, որ  նախատեսված է ծառայողի կողմից զենքը անընդհատ կրելու պարտականություն: Հետևաբար, մեկ ծառայողի և երկու ծառայողից բաղկացած խմբի կողմից զենքի մասով սահմանված պարտականությունների առնչությամբ տարբերակված մոտեցում ցուցաբերելու հարցը ունի լրացուցիչ հիմնավորման կարիք:
	Ընդունվել է։
Նախագծով առաջարկվող լրացումը չի պարունակում մեկ ծառայողի և երկու ծառայողից բաղկացած կարգախմբի կողմից զենքի պահման կանոնների տարբերակված մոտեցման առաջացման նպատակ։ 
Այդ առումով Նախագծի 1-ին կետից հանվել են ««Էկոպարեկային ծառայության մասին» օրենքով սահմանված կարգով կարգախմբի կողմից» բառերը։
Միաժամանակ հարկ է նշել, որ «Զենքի շրջանառության կարգավորման մասին» օրենքի 2-րդ հոդվածի 1-ին մասի 15-րդ կետի համաձայն՝ «զենք պահել՝ զենքին տիրապետում՝ զենք պահելու և կրելու թույլտվություն ունեցող ֆիզիկական անձի բնակության վայրում, զենք պահելու և օգտագործելու թույլտվություն ունեցող իրավաբանական անձի զենք պահելու զետեղարանում՝ զենքի հետ վարվելու անվտանգության կանոնների պահպանմամբ», իսկ 16-րդ մասի համաձայն՝ «զենք կրել՝ պահելու համար նախատեսված տարածքից դուրս զենք տեղափոխել չհամարվող արարքը և զենքի տեղաշարժն անձի վրա ամրացված, կախված, պայուսակում կամ գրպանում դրված կամ ձեռքում բռնած վիճակում, իսկ նետողական զենքի դեպքում՝ նետման համար նախատեսված և դրա վրա տեղադրված նետվող հարմարանքով»։
Վերոգրյալ իրավակարգավորումներից հետևում է, որ Նախագծով առաջարկվող լրացումը վերաբերում է զենքը պահելուն, իսկ եզրակացությամբ նշված ՀՀ կառավարության 2024 թվականի մայիսի 2-ի N 615-Ն որոշման հավելվածի 4-րդ կետը վերաբերում է զենքը կրելուն։ Այն պարագայում, երբ օրենքով սահմանված կարգով կառաջանան զենքը պահարանից կամ արկղից (պահման վայրից) հանելու պայմանները, ապա ծառայողները զենքը կկրեն ՀՀ կառավարության 2024 թվականի մայիսի 2-ի N 615-Ն որոշման հավելվածի 4-րդ կետի դրույթներին համապատասխան՝ ամրակապով հուսալիորեն ամրացված իրենց համազգեստին։



